
“УМРБОҚИЙ МЕРОС” ЎЗБЕКИСТОН МАДАНИЯТИ ВА САНЪАТИ ТАРҒИБОТ МАРКАЗИ

Ушбу тўпламда жамланган мақолалар номоддий маданий меросни муҳофаза қилиш тўғрисидаги конвенцияни амалга оширишдаги муаммолар, бутунжаҳон маданий ва табиий меросни муҳофаза қилиш тўғрисидаги конвенцияни амалга оширишдаги муаммолар, моддий ва номоддий меросни муҳофаза қилиш дастурларида интеграциялашган ёндашув, моддий ва номоддий маданий меросни муҳофаза қилиш, асраш ва тарғиб қилишда жамоат ташкилотларининг ўрни, Ўзбекистонда маданий мерос объектларини ўрганиш тарихи, педагогик ёндашувлар ва жаҳон тажрибасини оммалаштириш масалалари доирасида мутахассисларнинг тажриба ва фикр алмашинувини таъминлашга хизмат қилади.

Ўзбек кулолчилиги амалий санъатнинг энг қадимий ва ривожланган турларидан биридир. Мамлакатимизда бадиий кулолчилик ҳунари халқ амалий санъатининг кўпгина турлари ичида махсус ўрин эгаллайди. Бу санъатнинг археологлар республикамиз ҳудудидан топишган илк намуналари энг қадимги даврларга мансубдир.
[image: ]Узоқ асрлар давомида Ўзбекистонда кулолчилик шаклланиб, узоқ ривожланиш йўлини босиб ўтганлигини ўлкамиздан топилган кўплаб қадимий археологик топилмалар ҳам тасдиқлайди.
Кўп асрлик тарихий ривожланиш давомида ватанимиз ҳудудларида учта йирик кулоллик мактаблари ташкил топди. Булар Фарғона (Риштон, Ғурумсарой, Андижон, Қўқон марказлари), Бухоро-Самарқанд (Самарқанд, Ургут, Шаҳрисабз, Бухоро, Ғиждувон Вобкент-Ўба, Каттақўрғон марказлари), шунингдек Хоразм мактаби (Хива, Каттабоғ, Чимбой, Хонқо ва бошқа марказлари) кулолчилиги ўзининг анъанавий услублари ва йўналишлари билан бир-биридан ажралиб туради.
Шу кунгача сақланиб келаётган Риштон, Ғиждувон, Ўба, Хива, Хонқо, Самарқанд, Шаҳрисабз, Касби, Ургут, Ғурумсарой, Тошкент каби анъанавий кулолчилик

марказлари ҳозирги пайтда ҳам ўз фаолиятини давом эттирмоқда.
Ўзбекистон сополида реза наўшлар афсонавий-ҳайвонот дунёсидан олинган мавзулардаги қўғирчоқлар – ўйинчоқлар, ҳайкалчалар, ҳуштаклар, халқ орасида ғоят машҳур турли турмуш манзараларига хос ёдгорликларда мужассамлашган. Сопол қўғирчоқларни –ҳуштакларни бир марта кўрган киши, эртаклар дунёсига тушиб, уни ҳеч қачон унутолмайди.
Баъзи кулоллар ўз маҳсулотларини безашда афсонавий ҳайвонлар, қушлар (Семурғ) тасвиридан фойдаланадилар. Баъзан безаклар ичида қадимий нақшлар ҳам учрайди.
Уста кулоллар тупроқ (лой)нинг тегишли туридан фойдаланадилар. Лой обдан пиширилиб, “дам” олдирилади. Уни бир неча кун намланган шолга ўраб, қуриб қолмаслиги учун вақти-вақти билан шолга сув сепиб турилади.
Бу даврда лой таркибидаги ҳар хил минераллар ва тузлар эриб унинг таркибидан чиқиб кетади, органик моддалар димланган лойда нобуд бўлади. Кейин ясалган буюм қуритилиб, хумдонда куйдирилганда, турли тешиклар ва нуқсонлар ҳосил бўлмайди.
Минг йилликлардан бери давом этиб келаётган халқ кулолчилигининг ибтидоий усуллари ҳанузгача давом этиб келади. Бу анъаналарни халқ усталари аждодлардан ўрганиб, авлодларга ўргатиб келганлигининг оқибатидир.
Ана шундай халқ кулолчилигининг марказларидан бири Бухоро вилоят Вобкент туманининг Вобкент шаҳри яқинидаги Ўба қишлоғидир. Бу қадимги қишлоқни мўғул тилида Ўба-чекка жой, тепалик деб номлайдилар. Бу қишлоқ халқ кулолчилигининг марказларидан биридир. Унда тандирсозлар, косагарлар, ўйинчоқ ва ҳуштаксозлар азалдан фаолият кўрсатганлар. Кулолчилик анъанасини давом эттириб, лойдан турли хил уй-рўзғор буюмлари билан бирга болалар учун ўйинчоқлар – қўғирчоқлар ҳамда турли ҳайвон ва қушлар шаклидаги ҳуштаклар (Бухорода ушпулак дейилади) ясаганлар.
Бу ерлик кулоллар ясайдиган буюмлар ўзининг археологик қадимги қиёфасини сақлаб қолган. Ўба ўйинчоқлари ҳайвонлар, афсонавий қушлар, халқ эртакларида таърифланган аждарҳо ва девларнинг қиёфасида содда, ёқимли, беозор кўринишда қиёфаларида тасвирланганлиги билан ажралиб туради. Ўйинчоқлар энг аввало болалар учун овунчоқ вазифасини бажарган. Қолаверса, уни ҳуштак.....
Археологлар қазишмалар натижасида юртимиз ҳудудидан топган қадимги ўйинчоқларнинг кўриниши ҳозирги давр ўбалик кулоллар ясаётган ўйинчоқларга жуда ҳам ўхшашлиги кишини ҳайратлантиради.
Ўба қишлоғини “ўйинчоқчилар қишлоғи” деб атаганлар. Бир-биридан ғаройиб ўйинчоқлар - ҳуштаклар ясашда Ҳамро биби Рахимованинг олдига тушадигани бўлмаган. Унинг ўтган асрнинг 70-80 йилларида ясаган ўйинчоқлари дунёнинг турли музейлари ва шахсий тўпламларидан жой олган. Бошқа бир ўбалик ҳуштаксоз Ҳамро бибининг
[image: ]қишлоқдоши, замондоши Зайнаб Обидованинг ишлари Ҳамро биби Рахимованикидан сал оғирроқ, бақувватроқ, айни пайтда сипороқ - башангликдан йироқроқ, ёқимтойроқ қилиб ясалганлиги билан ажралиб туради.
Ўбалик моҳир кулол Фатулла Саъдуллаев ясаган кулолчилик буюмлари афсонавий кўп бошли жонзотлар тасвирини лойдан ясаб, яшил, кўк, қўнғир ранглар билан зийнатлаб сир бериб ишлаганлиги билан бошқаларникидан ажралиб туради.
Ўбаликларнинг       ўзига        хос

анъанасини моҳир ҳуштаксоз кулол Кубаро Бобоева давом эттирди ва бойитди. У 1938 йилда Ўбада кулол оиласида туғилган. Анча кеч 50 ёшдан кейин аждодлари ҳунарига қайтган, Кубаро опа қарийб 35 йил шу соҳада тинмай, садоқат билан фаолият кўрсатди. Кекса ҳунарманд “Ташаббус” кўрик танловларида доимий қатнашар, ўзининг камтарлиги, ўз касбига бўлган жасоратини намойиш қилиб бошқа ҳунармандларга ўрнак кўрсатар эди. У беғубор болаларнинг эртаклар дунёсини қаҳрамонларини ясаб, ҳуштаклар тайёрлаб, ўзи чалиб кўрсатиб, сув текинга тарқатар, эрта етим қолган набираларини ҳалол ҳунардан топган пулдан пешона тери эвазига топган пулдан таъминлар эди. Моҳир кулол 2002 йилда “Шуҳрат” медали, 2023 йилда “Меҳнат шуҳрати” ордени билан тақдирланди. У бизга умрбоқий мерос анъана қолдириб, шу йилнинг июлида вафот этди.

